
ҚАУЛЫСЫ                                                      ПОСТАНОВЛЕНИЕ 

2020 ж. 5 қараша №34 

Петропавл қаласы                                                город Петропавловск 

 

 

Петропавл қаласы, Қызылжар ауданы аумағында 

карантинді шектеу шараларын күшейту туралы 

 

«Пайда болу және таралу қаупі төнген кезде шектеу іс-шаралары, оның 

ішінде карантин енгізілетін инфекциялық аурулар тізбесін бекіту туралы» 

Қазақстан Республикасы Ұлттық экономика министрінің 2015 жылғы 25 

ақпандағы № 130 бұйрығы; «Қазақстан Республикасының аумағында шектеу 

іс-шараларын, оның ішінде карантинді жүзеге асыру қағидаларын бекіту 

туралы» Қазақстан Республикасы Ұлттық экономика министрінің 2015 

жылғы 20 наурыздағы № 239 бұйрығының негізінде; Солтүстік Қазақстан 

облысы әкімдігінің жанындағы коронавирустық инфекцияның пайда болуы 

мен таралуына жол бермеу жөніндегі өңірлік комиссия отырысының 2020 

жылғы 4 қарашадағы хаттамасын; Қазақстан Республикасы Бас мемлекеттік 

санитариялық дәрігерінің 2020 жылғы 23 қазандағы № 57- АӘКД «Қазақстан 

Республикасы халқының арасында коронавирустық инфекциямен аурудың 

алдын алу жөніндегі шараларды одан әрі күшейту туралы» қаулысын; 

Қазақстан Республикасының Бас мемлекеттік санитариялық дәрігерінің 

«Карантиндік шектеу шаралары және оларды кезең-кезеңімен жеңілдету 

туралы» 2020 жылғы 23 қазандағы № 58- АӘКД қаулысын басшылыққа ала 

отырып, ҚАУЛЫ ЕТЕМІН: 

1. 2020 жылғы 9 қарашада 00 сағат 00 минуттен бастап 

Петропавл қаласы, Қызылжар ауданы аумағында кәсіпкерлік және 

(немесе) өзге де қызмет пен халықтың өмірі үшін ерекше жағдайлармен 

шектеу карантиндік шаралары күшейтілсін. 

2. Петропавл қаласы, Қызылжар ауданының тұрғындарына: 

1) көршілердің, таныстардың, туыстардың, әріптестердің сапарларын 

шектеуге; 



2 
 

2) тұратын жері бойынша отбасылық іс-шараларды өткізуге тыйым 

салу белгіленсін; 

3) қоғамдық орындарда 3 адамнан (отбасы мүшелерін қоспағанда) 

кемінде 2 метр қашықтықтағы топтардың болуы шектелсін; 

4) жерлеу рәсімдері кезінде кемінде 2 метр қашықтықты сақтай 

отырып, 30-дан астам адамның (негізінен отбасы мүшелерінің) жиналуына 

жол берілмесін;  

5) респираторлық инфекцияның алғашқы белгілері пайда болған кезде 

(құрғақ жөтел, қызба, тыныс алудың қиындауы, ентігу және т. б.) жедел 

медициналық көмекті 103 нөмірі бойынша шақыру арқылы медициналық 

ұйымдарға бармай-ақ, үйде дереу медициналық көмекке жүгінуге; 

6) Қазақстан Республикасы Бас мемлекеттік санитариялық дәрігерінің 

2020 жылғы 23 қазандағы № 57-АӘКД қаулысының 4-қосымшасына сәйкес 

«Қазақстан Республикасының халқы арасында коронавирустық инфекциямен 

аурулардың алдын алу жөніндегі шараларды одан әрі күшейту туралы» жеке 

қорғану құралдарын пайдалану және кәдеге жарату алгоритмін сақтауға, 

оның ішінде: 

А) қоғамдық орындарда, халықтың келуіне, қызмет көрсетуіне және 

демалуына арналған үй-жайларда, қоғамдық көлікте, медициналық немесе 

мата бетперделерін кию, бес жасқа дейінгі балаларды, сондай-ақ әлеуметтік 

қашықтықты сақтай отырып, қоғамдық тамақтану орындарында тамақ ішу 

жағдайларын қоспағанда, міндетті болып табылады; 

Б) қоғамдық орындарда ашық ауада медициналық немесе мата 

бетперделерін кию, бес жасқа дейінгі балаларды және екі метрден кем емес 

әлеуметтік қашықтықты сақтау кезінде 5 адамнан аспайтын жеке, топтық 

спортпен шұғылданатын адамдарды қоспағанда, міндетті болып табылады. 

7) 65 жастан асқан адамдарға, сондай-ақ барлық тұрғындарға сағат 

22.00-ден 06.00-ге дейін, дәрі-дәрмектер мен медициналық мақсаттағы 

бұйымдарды сатып алу жағдайларын қоспағанда, аса қажет болмаса, 

тұрғылықты жерінен кетпеуге кеңес беріледі. 

 

3. Петропавл қаласының әкімі, Қызылжар ауданының әкімі, 

Полиция департаменті, Денсаулық сақау басқармасы: коронавирустық 

инфекцияның пайда болуы мен таралуын болдырмау бойынша Солтүстік 

Қазақстан облысы әкімдігі жанындағы өңірлік комиссияның шешімдерін 

орындасын; 

1) 2020 жылғы 9 қарашадағы 00 сағаттан бастап Петропавл қ., 

Қызылжар ауданынан COVID-19 коронавирустық инфекциясының таралуын 

тоқтату мақсатында адамдардың кіруіне / шығуына, соның ішінде жаяу жүру 

тәртібіне тыйым салынады, оның ішінде: 

а) халықтың өмірін қамтамасыз ету ұйымдарының қызметкерлері; 

          б) медициналық себептер бойынша кететін және кіретін адамдар; 

          в) карантиндік стационарларда емделген және бақылауға алынған 

адамдар; 

          г) көлік пен табиғатты қорғау және ветеринарлық қызметке, 

автомобиль жолдарын жөндеуге, авариялық-құтқару қызметтеріне, 

санитариялық-эпидемиологиялық қызметке, маңызды тауарларды, тамақ 

өнімдерін, дәрі-дәрмектерді, қатты, сұйық отын мен жанар-жағар май 

материалдарын жеткізушілермен, сондай-ақ тауарлармен барлық жүк 

тасымалымен айналысатын тұлғалар; облыстың экономикалық өмірін 

қамтамасыз ететін жабдықтар мен материалдар, растайтын құжаттарды 

тапсырған кезде (мемлекеттік тіркеу туралы куәлік, қызметкерлер үшін - 

жұмыс орнынан еркін үлгідегі, мөрмен куәландырылған анықтама); 

         д) жұмыс берушінің мөрімен расталған еркін үлгідегі куәлігі болған 

кезде тұрғылықты жерінен жұмыс орнына және артқа қайтып келу; 

2) осы қаулыда көрсетілген санаттарды қоспағанда, тұлғалардың қалған 

санаттары, 5 жасқа дейінгі балаларды қоспағанда, КВИ үшін теріс нәтижесі 

бар (3 күн ішінде жарамды) сертификат болған жағдайда ғана кіре алады; 

          3) периметрі бойынша посттар белгілей отырып, Қызылжар ауданы, 

Петропавл қаласы аумағының карантиндік аймағының шекарасын белгілеу; 

           4) авариялық-құтқару қызметтерінің, жедел жәрдемнің қол жетімділігі 

мен үздіксіз жұмысын қамтамасыз етуді ескере отырып, Қызылжар ауданы, 

Петропавл қаласы аумағының карантиндік аймағынан кіру / шығу пункттерін 

анықтауды қоспағанда; 

4. Петропавл қаласының әкімі, Қызылжар ауданының әкімі, 

меншіктің барлық нысанындағы ұйымдардың/кәсіпорындардың 

басшылары: 

1) денсаулық сақтау ұйымдарында, жедел жәрдем көлігінде, жергілікті 

атқарушы органдар карантинге бөлген бөлмелерде, сондай-ақ медицина 

қызметкерлерінің үйде медициналық көмек көрсетуіне, ошақта 

эпидемиологиялық зерттеулер жүргізуге, науқастар мен байланыста 

болғандармен сұрастыру және сауалнамалар жүргізу кезінде дыбыстық, фото 

және бейнебақылау жүргізуге тыйым салуды; 

2) әсерлі, спорттық іс-шараларды өткізуге, көрмелер, форумдар, 

конференциялар, сондай-ақ отбасылық, еске алу шараларын (банкеттер, 

үйлену тойлары, мерейтойлар, еске алу күндері) үйдегі және басқа да 

көптеген адамдар жиналатын іс-шараларды өткізуге тыйым салуды; 

3) тұрғындардың корпоративті, салтанатты, отбасылық және өзге де 

бұқаралық іс-шараларды өткізуіне жеке үй мен ғимараттарды жалға алуға 

тыйым салуды; 

4) «Қазақстан Республикасы халқы арасында коронавирустық 

инфекцияның алдын алу жөніндегі шараларды одан әрі күшейту туралы» 

Қазақстан Республикасы Бас мемлекеттік санитариялық дәрігерінің 2020 

жылғы 23 қазандағы № 57-АӘКД қаулысының, «Карантиндік шектеу 

шаралары және оларды кезең-кезеңімен жеңілдету туралы» Қазақстан 

Республикасы Бас мемлекеттік санитариялық дәрігерінің 2020 жылғы 23 

қазандағы № 58-АӘКД қаулысының талаптарын сақтауды; 

5) кинотеатрлар; түнгі клубтар; балалар ойын алаңдары, сауда 

орталықтары мен сауда үйлеріндегі ойын-сауық орталықтары; фуд-корттары; 

кальян барлары қызметін тоқтата тұруды; 

6) ойын-сауық мекемелерінің (караоке, бильярд, компьютер, ойын 

клубтары, боулинг орталықтары) қызметін тоқтата тұруды; 

7) аквапарктердің, үрлемелі құрылымдардың (батуттардың) қызметін 

тоқтата тұруды; 

8) діни объектілердің (мешіттер, шіркеулер, соборлар, синагогалар 

және т.б.), театрлардың, мәдени объектілердің қызметін тоқтата тұруды; 

9) медициналық орталықтардың қызметтерін шектеу, клиенттерді тек 

жазылу арқылы қабылдау, аймақтарға бөлу талаптарын және күшейтілген 

санитариялық-дезинфекциялық режимді сақтауды; 

10) дүйсенбі-жұма аралығында сағат 10.00-ден 20.00-ге дейін жұмыс 

кестесімен сауда-ойын-сауық орталықтарының, сауда орталықтарының, 

сауда үйлерінің (1 келушіге шаққанда 30% -дан аспайтын, 4 шаршы метрден 

кем емес) қызметін шектеу, және сенбі-жексенбі (тамақ өнімдерін сатуға 

арналған үй-жайлардың, дәріханалардың ішінен басқасы) күндері қызметін 

тоқтата тұруды; 

11) жұмыс уақыты дүйсенбіден жұмаға дейін 10.00-ден 20.00-ге дейін 

және сенбі-жексенбіде жұмысын тоқтата отырып, ауданы 500 м
2
-ден асатын 

(адам келу коэффициенті 30% -дан аспайтын, 1 келушіге кемінде 4 ш.м.) 

азық-түлік емес дүкендердің (құрылыс дүкендерін қоспағанда) қызметін 

шектеуді; 

12) тамақ өнімдерімен сауда объектілерінің қызметін сағат 08.00-ден 

20.00-ге дейін шектеуді; 

13) жұмыс кестесімен дүйсенбіден жұмаға дейін сағат 08.00-ден 20.00-

ге дейін, сенбі-жексенбі күндері жұмысын тоқтата отырып, азық-түлік емес 

тауарларды сату объектілерінің (500 м
2
 дейін) қызметін шектеуді; 

14) жұмыс режимі дүйсенбіден жұмаға дейін сағат 06.30-дан 22.00-ге 

дейін сенбі-жексенбі күндері тоқтатыла отырып, қоғамдық көлік қызметін 

(елді мекендер, оның ішінде қала маңындағы бағыттар, қала маңындағы 

бағыттар шегінде) шектеу (қарбалас уақытта автобустар санының артуы, 

кондуктордың болуы, соңғы аялдамада дезинфекциялаушы құралдармен 

өңдеу, барлық есіктердің ашылуы, орын саны бойынша орналасуы) 

автобустарға тек бетперде киген жолаушыларды енгізуді; 

15) сенбі-жексенбі күндері жұмысын тоқтата отырып, сұлулық 

салондарының, шаштараз салондарының, косметикалық және 

косметологиялық қызметтер, маникюр және педикюр қызметтерін көрсететін 

орталықтар мен салондардың қызметін алдын ала жазба бойынша шектеуді 

(1 келушіге кемінде 4 шаршы метр); 

16) дене шынықтыру-сауықтыру іс-шараларын, жаттығу залдарын 

(орталықтарын) алдын-ала жазылу бойынша (1 келушіге 5 шаршы метрден 

кем емес) жобалық қуатының 50% -нан аспайтын, бірақ сенбі-жексенбі 

күндері жұмысын тоқтата тұрған 50 адамнан аспайтын шектеулерді; 

17) жүзу бассейндерінің қызметін шектеу (жеке форматта, 1 келушіге 

кемінде 5 м
2
 су беті мөлшерінде, сыйымдылығы 50 адамнан аспайтын) сенбі-

жексенбі күндері жұмыстарын тоқтата отыруды; 

18) сыйымдылығы жобалық қуатының 50% -нан аспайтын, бірақ сенбі-

жексенбі күндері жұмысын тоқтата отырып, 50 адамнан аспайтын спорт 

объектілері (қатысатындар 5 адамнан аспайтын жеке және топтық 

жаттығулар үшін) қызметін шектеуді; 

19) жұмыс режимімен сағат 9.00-ден 22.00-ге дейін қоғамдық 

моншалар, монша кешендері, сауналардың (1 келушіге 4 шаршы метрден кем 

емес, 50 адамнан аспайтын, бірақ сыйымдылығы жобалық қуатының 50% -

нан аспайтын) қызметін шектеуді; 

20) ұжымдық іс-шаралар өткізбестен және дүйсенбіден жұмаға дейін 

жұмыс уақыты 08.00-ден 21.00-ге дейін, қоғамдық тамақтану объектілерінің 

қызметін залда 30 орыннан артық, 30 орыннан аз объектілер үшін - жобалық 

қуатының 50% -нан аспайтын мөлшерде шектеу; 

сенбі-жексенбі күндері 08.00-ден 21.00-ге дейін тамақтану объектілері 

тек тұтынушыларға тауарларды (тамақ, сусындар және т.б.) жеткізіп беру 

арқылы немесе жеткізілім бойынша басқа қызметтерді орама түрінде немесе 

алып кету арқылы жүзеге асыруды; 

21) балалар бөлмелерінің/түзету орталықтарының, мектептен тыс 

қосымша білім беру ұйымдарының (даму орталықтары, білім беру, үйірмелер 

және т.б.), балалар мен ересектерге арналған курстардың қызметін 15 

адамнан аспайтын топтарда алдын-ала белгілеу бойынша, дүйсенбіден 

жұмаға дейін жұмыс кестесімен сағат 09.00-ден 20.00-ге дейін шектеу және 

сенбі-жексенбі күндері қызметті тоқтата тұруды; 

22) келушілердің біржолғы болуымен тұрғын үй қызметтерін ұсыну 

саласындағы ұйымдардың қызметін жобалық қуатының 50% -нан аспайтын 

мөлшерде шектеуді; 

23) келушілердің жобалық қуатының 50% -ынан аспайтын бір реттік 

болуымен туристік объектілердің қызметін шектеу және сенбі-жексенбіде 

қызметті тоқтатуды; 

24) мектепке дейінгі ұйымдардағы кезекші топтардың жұмысы (15 

адамнан аспайды) (жас бойынша); 

25) ашық аспан астындағы азық-түлік және азық-түлік емес тауарлар 

жәрмеңкелерінің жұмысын тоқтатуды; 

26) жұмыс режимі дүйсенбіден жұмаға дейін сағат 09.00-ден 20.00-ге 

дейін (толымдығы 30% -дан аспайтын, 1 келушіге шаққанда кемінде 4 

шаршы метр), жабық киім базарларының, азық-түлікке жатпайтын 

тауарлардың жабық базарларының, құрылыс жабық базарлардың қызметін 

шектеу және сенбі-жексенбіде қызметті тоқтатуды; 

27) киім базарларының (ғимараттардың сыртында), азық-түлік емес 

тауарлар базарларының (ғимараттардың сыртында), құрылыс базарларының 

(ғимараттардың сыртында) қызметіне рұқсат беруді; 

28) саябақтарға, скверлерге және алаңдарға, жағалауларға және 

халықтың басқа демалыс орындарына 3 адамнан аспайтын топтарға немесе 

сенбі-жексенбіге келуге тыйым салумен әлеуметтік арақашықтықтары 

кемінде екі метр болатын бір отбасы мүшелері үшін баруды шектеуді (соның 

ішінде тамақтану орындарының және олардың аумағында орналасқан сауда 

жұмысын тоқтату); 

29) сенбі-жексенбі күндері тоқтатыла отырып, ашық аспан астындағы 

аттракциондар белсенділігінің шектелуін; 

30) мемлекеттік органдардың (ұйымдардың, кәсіпорындардың), 

квазимемлекеттік сектор органдарының, ұлттық кампаниялардың, басқа 

ұйымдардың, сондай-ақ кәсіпкерлік субъектілерінің ҚР БМСД № 57, 58 

қаулысының талаптарын сақтай отырып жұмыс істеу. Сонымен бірге 

жұмысшылардың кем дегенде 80% қашықтықтағы жұмыс түрінде қалады 

(штаттық кестесі 30-дан астам қызметкерден тұрады), оффлайн кеңестер 

өткізуге тыйым салынады; 

31)  дүйсенбіден жұмаға дейін 09.00-ден 18.00-ге дейін Халыққа қызмет 

көрсету орталықтары мен Call орталықтарының жұмысын шектеу, сенбі мен 

жексенбі күндері халыққа қызмет көрсету орталықтары мен Call 

орталықтарының қызметін тоқтата тұру; 

32) ашық аспан астындағы жеке және топтық жаттығуларға рұқсат (5 

адамнан аспайды) беріледі; 

33) 5-тен 180 адамға дейінгі контингенті бар мектептердің жұмысына 

рұқсат, сыныптардағы балалар саны 15 адамға дейін; оқытушыларға арналған 

білім беру ұйымдарындағы кезекші сыныптар; мектепке дейінгі, ата-

аналардың қалауы бойынша 1-4 сыныптар, сыныптардың толық жиынтығын 

ескере отырып, 15 баладан аспайтын қызметтерге рұқсат; 

34) арнайы, мамандандырылған ұйымдардың, ерекше білім беру 

қажеттіліктері бар балаларға арналған арнайы мектеп-интернаттардың (оның 

ішінде ата-анасының қамқорлығынсыз қалған жетім балаларға арналған), 

жалпы интернаттардың, дарынды балаларға арналған мектеп-

интернаттардың) қызметіне рұқсат; 

35) Петропавл қаласының, Қызылжар ауданының карантиндік аймағы 

және Солтүстік Қазақстан облысының басқа аудандары арасында ресми, 

бейресми жеке тасымалдаушылармен жолаушыларды тасымалдауға тыйым 

салу, Петропавл қаласындағы автовокзал, Қызылжар ауданының 

автовокзалдары қызметінің тоқтатыла тұруын; 

36) қоғамдық тамақтану орындарында кальян қолдануға тыйым 

салуды; 

37) медициналық ұйымдарда, қарттар мен мүгедектерге арналған 

медициналық-әлеуметтік мекемелерде, нәрестелер үйінде, балалар үйінде, 

әлеуметтік оңалту орталықтарында, мүмкіндігі шектеулі балаларға арналған 

білім беру мекемелерінде, мектеп-интернаттарда карантин және 

санитариялық-дезинфекциялық режимнің сақталуын; 

38) әр рейс алдында аэропорттар, супермаркеттер, базарлар, қоғамдық 

көлік аялдамалары (күніне кемінде екі рет), спорттық жабдықтар, ойын 

алаңдары мен спорт алаңдары, орындықтар мен лавкалар, банкоматтар, банк 

терминалдары, қоғамдық көлік құралдарын, POS терминалдарын жуу және 

дезинфекциялау құралдарын қолдана отырып өңдеуді; 

39) жаяу жүргіншілерге арналған жер үсті өткелдерін, тротуарларды, 

саябақтар мен скверлердің, алаңдардың жаяу жүретін жолдарын, теміржол 

және автобекеттерге, автомобиль жолдары мен базарларға іргелес аумақты 

жуу құралдарын қолдана отырып өңдеуді; 

40) көкөністер мен жемістерді қоспағанда, оралған тамақ өнімдерін 

сатуды; 

41) кәсіпкерлік субъектілерінің санитариялық-эпидемиологиялық 

талаптарға сәйкес орындауларына мониторингті жалғастыру, сәйкес 

келмеген жағдайда қызметті тоқтата тұруға дейін әкімшілік шаралар 

қабылдауды қамтамасыз етсін. 

5. Полиция департаменті: 

1) карантиндік және шектеу іс-шараларының бұзушылықтарын 

анықтаған кезде, өз құзыреті мен Қазақстан Республикасының қолданыстағы 

заңнамасы шеңберінде жедел шаралар қабылдауды, сондай-ақ 

профилактикалық мақсатта БАҚ бұл фактілерді кеңінен жариялауды 

қамтамасыз етсін; 

2) азаматтардың көшеде жүру құқығынсыз үйдегі карантиндік режимді 

сақтауын бақылауды; 

3) отбасы мүшелерін қоспағанда, 3 адамнан көп топтағы адамдардың 

қозғалуына жол бермеуді қамтамасыз етсін. 

6. Ішкі саясат басқармасы: 

1) осы қаулыны бұқаралық ақпарат құралдарында жарияласын 

(таратсын); 

2) 2 күннің ішінде БАҚ пен әлеуметтік желілер арқылы қосымша 

қабылданған шаралар туралы халықты бұқаралық ақпараттандырсын; 

3) өзгеріп жатқан жағдайды ескере отырып, БАҚ жұмысын біртұтас 

үйлестіру мен орталықтандыруды қамтамасыз етсін. 

7. Солтүстік Қазақстан облысының Бас мемлекеттік санитариялық 

дәрігерінің 2020 жылғы 15 қазандағы № 32 қаулысының әрекеті Петропавл 

қаласы мен Қызылжар ауданы карантиндік аймағының аумағына 

қолданылмайтындығы анықталсын. 

8. Бұл қаулы міндетті болып табылады және бұзылған жағдайда 

кінәлілерге әкімшілік шаралар қолданылады. 

7. Осы қаулының орындалуын бақылауды өзіме қалдырамын. 

8. Осы қаулы 2020 жылғы 9 қарашадағы сағат 00 бастап күшіне енеді. 

 

 

Солтүстік Қазақстан облысының  

Бас мемлекеттік санитариялық  

дәрігерінің орынбасары                                              Т. Горлова                                                                
 

 

 

  

 

 

  

 

 


